
	Կրթության տեսչական մարմին
	
	01/05.1/1125-2024
15.11.2024

	    «Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագիծի վերաբերյալ Հայաստանի Հանրապետության կրթության տեսչական մարմինը առաջարկություններ չունի:

	
	                               Ընդունվել է:

	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/38034-2024
25.11.2024

	     ՀՀ Արագածոտնի մարզպետի աշխատակազմ

	
	

	    Առաջարկում ենք․ հավելվածի 37.1 և 37․4 կետերը շարադրել հետևյալ կերպ․
1․ «37.1. Քվեարկությանը մասնակցած բոլոր անդամների դրական եզրակացության դեպքում հավակնորդը՝ լիազոր մարմնի կողմից տնօրենի պաշտոնում կարող է նշանակվել 5 տարի ժամկետով /առանց փորձաշրջանի/:»,

	
	Ընդունվել է, խմբագրվել է: 

	2․ «37․4․ Փորձաշրջանի ավարտին՝ 3 աշխատանքային օրվա ընթացքում, տնօրենը՝ հաստատության կոլեգիալ կառավարման մարմնի (այսուհետ՝ խորհուրդ) գնահատմանն է ներկայացնում իր կազմած զարգացման ծրագրի 1 տարվա կատարողական հաշվետվությունը: Խորհրդի քննարկումից հետո, 3 աշխատանքային օրվա ընթացքում, փորձաշրջանի ղեկավարը՝ մասնագիտական հանձնաժողովին է ներկայացնում խորհրդի որոշումը և տնօրենի աշխատանքների գնահատման թերթիկը՝ համաձայն Հայաստանի Հանրապետության կրթության, գիտության, մշակույթի և սպորտի նախարարի 2022 թվականի սեպտեմբերի 22-ի N 35-Ն հրամանով հաստատված ձևաչափի / Ձև 5/:

	
	Ընդունվել է մասնակի:

	ՀՀ Լոռու մարզպետի աշխատակազմ

	
	

		Առաջարկում ենք՝ 
1․ 24-րդ կետից հանել «միաձայն» բառը:

	
	Ընդունվել է:

	2․ 37.1 կետում «դրական եզրակացության» բառերը փոխարինել «առնվազն 5 կողմ ձայնի» բառերով:

	
	Չի ընդունվել: Հանձնաժողովի անդամի քվեարկությունը սահմանվում է «դրական» կամ «բասացական» եզրակացություն հասկացությամբ:

	3․ 37.2 կետում «Հարցազրույցի փուլը հաղթահարելու արդյունքում հանձնաժողովի անդամներից առնվազն մեկի բացասական եզրակացության» բառերը փոխարինել «Քվեարկությանը մասնակցած բոլոր անդամների 4 կողմ ձայնի» բառերով, իսկ «տնօրեն է» բառերից հետո ավելացնել «կամ համապատասխան լիազոր մարմնի կրթության ոլորտը համակարգող վարչության մասնագետը» բառերով:


	
	Ընդունվել է մասնակի: Կետը խմբագրվել է: 

	   ՀՀ Վայոց ձորի մարզպետի աշխատակազմ

	
	

		1․ Հավակնորդի կողմից ներկայացված տվյալ ուսումնական հաստատության զարգացման ծրագրի գնահատումը կրում է խիստ սուբյեկտիվ բնույթ, քանի որ ծրագրի նույն կետը տարբեր գնահատող կազմակերպությունների կողմից գնահատվում է տարբեր միավորներով, որն առաջացնում է հավակնորդների արդարացի դժգոհությունը:
     Հարցազրույցի փուլը հաղթահարած հավակնորդի տնօրենի պաշտոնում փորձաշրջանով նշանակվելու դեպքում՝ մենթոր դպրոցի տնօրենին հաշվետվողական լինելը կառաջացնի շահերի բախում: 
       Տևական ժամանակ տնօրենների պաշտոնների թափուր մնալը ազդում է  կրթության բովանդակության և որակի վրա: 
      Առաջարկում ենք ղեկավարման իրավունքի հավաստագրման գործընթացը կազմակերպել այնպես /թեստավորում, հարցազրույց և զարգացման ծրագրի ներկայացում/, որ այն  հիմք հանդիսանա ըստ ենթակայության տվյալ թափուր պաշտոնի նշանակման համար:


	
	Ընդունվել է ի գիտություն:

	   ՀՀ Սյունիքի մարզպետի աշխատակազմ

	
	

	1․ Նախագծի 1-ին կետի 2)-րդ ենթակետի դ պարբերությունում «մահվան» բառից առաջ լրացնել՝ ««պաշտոնից» բառից առաջ լրացնել «, լիազոր մարմնի որոշմամբ»» բառերով և կետադրական նշանով։

	
	Ընդունվել է:

	2․ 1-ին կետի 2)-րդ ենթակետի ժգ պարբերության 37.3 կետում նշված է, որ փորձաշրջանի ղեկավարը նշանակվում է փորձաշրջանի ընթացքում կազմակերպական, զարգացման ծրագրի իրականացման, մասնագիտական կամ աշխատանքային այլ գործունեությանն աջակցելու նպատակով (նաև առնվազն 2 ամիսը մեկ անգամ տվյալ հաստատություն այցելելով), սակայն 37.5 կետում նշված է, որ տնօրենի ներկայացրած կատարողական հաշվետվությունը գնահատվում է ղեկավարի կողմից։
Ելնելով վերոնշյալից՝ առաջարկում ենք 37.3 կետում «այցելելով)» բառից և կետադրական նշանից հետո լրացնել «և փորձաշրջանի ավարտին՝ 3 աշխատանքային օրվա ընթացքում գնահատում է տնօրենի կազմած զարգացման ծրագրի 1 տարվա կատարողական հաշվետվությունը՝ համաձայն Ձև 5-ի:» բառերով և կետադրական նշաններով։

	
	Չի ընդունվել, քանի որ փորձաշրջանի ղեկավարը փորձաշրջանի ավարտին՝ 3 աշխատանքային օրվա ընթացքում գնահատում է փորձաշրջանի ընթացքում տնօրենի կատարած աշխատանքները ՝ համաձայն Ձև 5-ի:

	3․ 1-ին կետի 2)-րդ ենթակետի ժգ պարբերության 37.3 կետում «ղեկավար)» բառից և կետադրական նշանից հետո լրացնել «ով տնօրեն է ընտրվել ՀՀ կառավարության 2023 թվականի փետրվարի 9-ի N 181-Ն որոշմամբ կարգի համաձայն կամ լիազոր մարմնի հրամանով ստեղծված առնվազն 3 անդամից կազմված հանձնաժողովը (այսուհետ՝ հանձնաժողով)։» բառերով և կետադրական նշաններով բառերով։

	
	Չի ընդունվել, քանի որ փորձաշրջանի ղեկավար կարող է նշանակվել նախարարի հրամանով հաստատված մենթոր դպրոցների ցանկում ընդգրկված՝ տվյալ տարածաշրջանի մենթոր դպրոցի տնօրեններից որևէ մեկը:

	4․ Քանի որ 1-ին կետի 2)-րդ ենթակետի ժգ պարբերության 37.3 կետում նշված է «այսուհետ՝ փորձաշրջանի ղեկավար», ուստի մյուս կետերում նշված «ղեկավար» բառից առաջ լրացնել «փորձաշրջանի» բառով։ 

	
	Ընդունվել է:

	5․ 1-ին կետի 2)-րդ ենթակետի ժգ պարբերության 37.4 կետում նշված է, որ տնօրենը մասնագիտական հանձնաժողովի և հաստատության կոլեգիալ կառավարման մարմնի (այսուհետ՝ խորհուրդ) գնահատմանն է ներկայացնում իր կազմած զարգացման ծրագրի 1 տարվա կատարողական հաշվետվությունը, ինչպես նաև նշված է՝ … ղեկավարը մասնագիտական հանձնաժողովին է ներկայացնում տնօրենի աշխատանքների գնահատման թերթիկը … , իսկ 37.5 կետում նշված է, որ Խորհրդի կողմից տնօրենի ներկայացրած կատարողական հաշվետվության վերաբերյալ դրական եզրակացության և ղեկավարի դրական գնահատման արդյունքով մասնագիտական հանձնաժողովի որոշմամբ տնօրենը համարվում է փորձաշրջանն անցած:
    Ելնելով վերոնշյալից՝ առաջարկում ենք 37.4 կետում «մասնագիտական հանձնաժողովի և հաստատության կոլեգիալ կառավարման մարմնի (այսուհետ՝ խորհուրդ) գնահատմանն» բառերը փոխարինել «մասնագիտական հանձնաժողովին և  հաստատության կոլեգիալ կառավարման մարմնի (այսուհետ՝ խորհուրդ) եզրակացությանն» բառերով։

	
	Ընդունվել է մասնակի: Կետը խմբագրվել է: 

	6․ 1-ին կետի 2)-րդ ենթակետի ժգ պարբերության 37.5 կետում «ղեկավարի» բառից հետո լրացնել «կամ հանձնաժողովի» բառերով։

	
	Ընդունվել է մասնակի:

	7․ 1-ին կետի 2)-րդ ենթակետի ժե պարբերությունը լրացնել հետևյալ բովանդակությամբ նոր կետով.
«39-րդ կետում «ժամկետով» բառից հետո ավելացնել «, իսկ փորձաշրջանով հաղթող հավակնորդի հետ՝ 5 տարի ժամկետով՝ 1 տարի փորձաշրջանով» բառերը և կետադրական նշանները։

	
	Ընդունվել է:

	8․ Ձև N 5-ի 21-րդ կետում «դասացուցակը» բառից հետո լրացնել «(կամ ապահովում է ուսումնական պարապմունքների դասացուցակի կազմումը)» բառերով։ Հիմք՝ «ՀՀ պետական հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրություն։

	
	Չի ընդունվել: Ձևակերպման համար հիմք է հանդիսացել Հանրակրթության մասին օրենքի 12-րդ հոդվածի 20-րդ մասի 13-րդ կետը

	9․ Փորձաշրջանի ընթացքում տնօրենի կատարած աշխատանքները գնահատվում են 24 չափանիշով՝ համաձայն ձև N 5-ի, և  բոլոր չափանիշներով լավ գնահատվելու դեպքում (դպրոցում բոլոր չափանիշներով աշխատանքների առկայության դեպքում) կունենա՝ 18 (24*0.75) միավոր, ինչը նշանակում է, որ առաջին մեկ տարվա ընթացքում տնօրենը իրականացնելով լավ աշխատանքային գործունեություն չի հաղթահարելու փորձաշրջանը՝ համաձայն նախագծի։ 
   Ինչպես նաև նշենք, որ ոչ բոլոր դպրոցներն են յուրաքանչյուր տարի ունենում կրթության առանձնահատուկ պայմանների կարիք ունեցող սովորողներ, հետևաբար նման դպրոցներում Ձև N 5–ի 13 և 14-րդ չափանիշների մասով իրականացվելիք աշխատանքներ հնարավոր է չլինեն։
    Ելնելով վերոնշյալից՝  Ձև N 5-ում «Փորձաշրջանն անցած է համարվում 20 և ավելի միավոր ստացած տնօրենը։» նախադասությունը շարադրել հետևյալ խմբագրությամբ.
[bookmark: _Hlk185324934]«Փորձաշրջանն անցած է համարվում 18 և ավելի միավոր ստացած տնօրենը, բացառությամբ եթե դպրոցում՝ տնօրենի կատարած աշխատանքների գնահատման որևէ չափանիշի մասով կատարվելիք աշխատանքների անհրաժեշտություն առկա չէ, տվյալ դեպքում որպես  փորձաշրջանի անցողիկ միավոր համարվում է տվյալ դպրոցի համար անհրաժեշտություն ունեցող չափանիշների քանակը բազմապատկել 0.75 (լավ համարվող գնահատական) միավորով»։

	
	Ընդունվել է մասնակի: Խմբագրվել է:

	
ՀՀ աշխատանքի և սոցիալական հարցերի նախարարություն
	
	ՆՄ/ԳԽ/35919-2024
25.11.2024

	«Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետև՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետի 2-րդ ենթակետի «ժգ.» պարբերությամբ ՀՀ կառավարության 2023 թվականի փետրվարի 9-ի N 181-Ն որոշման (այսուհետև՝ Որոշում) հավելվածում լրացվող 37.2-րդ կետում փորձաշրջանի համար սահմանվող ժամկետի պարագայում առաջարկում ենք նկատի ունենալ ՀՀ աշխատանքային օրենսգրքի 92-րդ հոդվածի 3-րդ մասի պահանջը, որով սահմանված է, թե աշխատանքից աշխատողի բացակայության որ ժամանակահատվածները չեն ներառվում փորձաշրջանի համար սահմանված ժամկետում։

	
	Ընդունվել է, 37.2 կետում կատարվել է լրացում:

	2. Նախագծի 1-ին կետի 2-րդ ենթակետի «ժգ.» պարբերությամբ Որոշման հավելվածում լրացվող 37.4-րդ կետում պարզ չէ, թե ինչ է նշանակում «Փորձաշրջանի ավարտին՝ 3 աշխատանքային օրվա ընթացքում» ասելով։ Եթե նշված կարգավորման շրջանակներում ենթադրվում է, որ նշված 3 օրը փորձաշրջանի ժամկետի ավարտի վերջին 3 աշխատանքային օրերն են, ապա այդ կապակցությամբ հարկ է նկատի ունենալ, որ տվյալ դեպքում, եթե համապատասխան փաստաթղթերը (կատարողական հաշվետվությունը և տնօրենի աշխատանքների գնահատման թերթիկը) մասնագիտական հանձնաժողովին և հաստատության կոլեգիալ կառավարման մարմնին ներկայացվեն փորձաշրջանի ժամկետի ավարտի վերջին 3 աշխատանքային օրերին, ապա կարող է ստացվել այնպես, որ խորհրդի կողմից հաշվետվության վերաբերյալ եզրակացությունը և մասնագիտական հանձնաժողովի որոշումը ներկայացվեն փորձաշրջանի համար սահմանված ժամկետի ավարտից հետո։ Տվյալ դեպքում, հարկ է նշել, որ կարգավորումը կարող է խնդրահարույց լինել, քանի որ փորձաշրջանի ժամկետի ավարտից հետո, եթե աշխատողը շարունակի աշխատել թեկուզև մեկ օր, ապա նա կհամարվի փորձաշրջանը անցած և տվյալ դեպքում աշխատողի հետ աշխատանքային պայմանագիրը չի կարող լուծվել փորձաշրջանը չանցնելու հիմքով (այս մասով տե՛ս ՀՀ աշխատանքային օրենսգրքի 93-րդ հոդվածի դրույթները)։ 

	
	Ընդունվել է: Կետը խմբագրվել է, ժամկետները հստակեցվել են: 

	3. Նախագծի 1-ին կետի 2-րդ ենթակետի «ժգ.» պարբերությամբ Որոշման հավելվածում լրացվող 37.4-րդ կետում միաժամանակ պարզ չէ նաև, թե ինչ է տեղի ունենում տնօրենի աշխատանքային պայմանագրի հետ այն դեպքում, երբ, օրինակ, խորհրդի կողմից հաշվետվության վերաբերյալ տրված եզրակացությունը դրական է, իսկ ղեկավարի գնահատականը՝ բացասական կամ հակառակը։ 
Ուստի, առաջարկում ենք Նախագծում կարգավորել նշված հարցերը։ 

	
	Ընդունվել է, 37.4-ը խմբագրվել է: 

	4. Նախագծի 1-ին կետի 2-րդ ենթակետի «ժգ.» պարբերությամբ կատարվող լրացումների շրջանակում միաժամանակ պարզ չէ, թե լրացվող կարգավորումների պարագայում ինչ հիմքով է նախատեսվում լուծել տնօրենի աշխատանքային պայմանագիրը, այդ հիմքը որ իրավական ակտում է նախատեսված, աշխատանքային պայմանագիրը լուծելիս տնօրենի ծանուցումն ինչպես է իրականացվելու։


	
	Նշված կարգավորումը նախատեսված է տնօրենի հետ կնքվող աշխատանքային պայմանագրում:

	Երևանի քաղաքապետարան
	
	01/193302-24
05.12.2024

	Ի պատասխան Ձեր՝ 08.11.2024 թվականի N 01/09.1/34883-2024 գրության՝ «Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Նախագծի 1-ին կետի 2-րդ ենթակետի զ. պարբերությամբ՝ Հայաստանի Հանրապետության կառավարության 2023 թվականի փետրվարի 9-ի N 181-Ն որոշման հավելվածի՝ (այսուհետ՝ Հավելված) 26-րդ կետում կատարվող փոփոխությամբ նախատեսվում է, որ մասնագիտական հանձնաժողովը մշակում և նախարարի հաստատմանն է ներկայացնում ՀՀ կրթության, գիտության, մշակույթի և սպորտի նախարարի 2022 թվականի N 35-Ն հրամանի պահանջներին համապատասխան՝ հավակնորդի զարգացման ծրագրի գնահատման չափանիշները և փորձաքննության իրականացման աշխատակարգը, սակայն նշված հրամանով՝ փորձաքննության իրականացման աշխատակարգ հաստատելու լիազորություն նախատեսված չէ:

	
	Չի ընդունվել: Հղումը վերաբերում է ՀՀ կրթության, գիտության, մշակույթի և սպորտի նախարարի 2023 թվականի ապրիլի 18-ի 399-Ա հրամանին: 

		Առաջարկվում ենք Նախագծի 1-ին կետի 2-րդ ենթակետի ը. պարբերությունում «վերադարձվում է հավակնորդին» բառերը փոխարինել «հանձնաժողովի կողմից վերադարձվում է լիազոր մարմնին՝  2 աշխատանքային օրյա ժամկետում հավակնորդին փոխանցելու նպատակով» բառերը:	

	
	Ընդունվել է:

	Նախագծի 1-ին կետի 2-րդ ենթակետի թ. պարբերությամբ Հավելվածը լրացվող 31.1-ին կետում անհրաժեշտ է հստակեցնել այն խնդիրները, որոնց առկայության դեպքում փորձաքննության ժամկետը կարող է երկարաձգվել:
	
	Ընդունվել է: Խմբագրվել է: 

		Նույն պարբերությամբ Հավելվածը լրացվող 31.2-րդ կետից հանել «,կամ հարցազրույցի ընթացքում զարգացման ծրագրի բաղադրիչից բացասական գնահատվելու» բառերը, իսկ «մասին» բառից հետո լրացնել «հավաստի» բառը:
	
	Ընդունվել է մասնակի:

		Նախագծի 1-ին կետի 2-րդ ենթակետի ժգ. պարբերությամբ Հավելվածը  լրացվող 37.1-ին կետում «հավակնորդը» բառից հետո լրացնել «հավակնորդներից մեկը» բառերը:

	
	Ընդունվել է:

		Նույն պարբերությամբ Հավելվածը լրացվող 37.2-րդ կետում «առնվազն մեկի» բառերը փոխարինել «առնվազն երկուսի» բառերով, ինչպես նաև հստակեցնել, թե հավասար արդյունքների դեպքում, որ հավակնորդին է տրվելու առաջնահերթությունը:

	
	Հավասար արդյունքների դեպքում ընտրությունը կատարվում է լիազոր մարմնի կողմից:

	Նախագծի 1-ին կետի 2-րդ ենթակետի ժգ. պարբերությամբ Հավելվածը  
լրացվող 37.3-րդ, 37.4-րդ և 37.5-րդ կետերը փորձաշրջանի ղեկավարի մասով խնդրահարույց են և հակասում են ՀՀ աշխատանքային օրենսգրքով նախատեսված փորձաշրջանի պահանջներին:
	
	Ընդունվել է: 

		Նույն պարբերությամբ Հավելվածը լրացվող 37.6-րդ կետը շարադրել հետևյալ խմբագրությամբ.
	 «37.6. Լիազոր մարմինը պայմանագիրը լուծելուց հետո՝ 3 աշխատանքային օրվա ընթացքում, տնօրենի թափուր տեղը համալրելու համար սահմանված կարգով հայտարարում է նոր մրցույթ և նշանակում է պարտականությունները կատարող կամ ժամանակավոր պաշտոնակատար, որը չի կարող լինել փորձաշրջանը չհաղթահարած անձը:»:

	
	Ընդունվել է:

	Նախագծի 1-ին կետի 2-րդ ենթակետի ժդ. պարբերությամբ Հավելվածը լրացվող 
38.1-ին կետում «արդյունքում» բառը փոխարինել «փուլը» բառով:
	
	Ընդունվել է:

		 Միաժամանակ առաջարկում ենք հավելվածում կատարել հետևյալ փոփոխությունները.
	Հավելվածի 4-րդ կետից  հանել «անձնական դիմումի հիման վրա» բառերը, իսկ 
12-րդ կետի 5-րդ ենթակետում «արձանագրությունները» բառերից հետո  լրացնել «,որը հավակնորդը կարող է ներկայացնել մինչև հայտերի ընդունման ժամկետի ավարտը, այդ թվում՝ էլեկտրոնային տարբերակով:» բառերը,

	
	

		Հավելվածի 15-րդ կետը շարադրել հետևյալ խմբագրությամբ.
          «15. Հավակնորդը, մրցույթին մասնակցելու հայտ ներկայացնելու հաջորդ օրվանից գրավոր դիմում է հաստատության տնօրենին (տնօրենի պաշտոնակատարին (պարտականությունները կատարողին) (այսուհետ` տնօրեն)՝ տվյալ հաստատության գործունեության վերաբերյալ իրեն անհրաժեշտ տեղեկատվությունը տրամադրելու և մանկավարժական, ծնողական և աշակերտական խորհուրդների հետ առանձին հանդիպումներ կազմակերպելու համար:», 

	
	Ընդունվել է: Խմբագրվել է: 

		
	Հավելվածի 49-րդ կետը շարադրել հետևյալ խմբագրությամբ.
	  «49. Բոլոր հավակնորդների զարգացման ծրագրերի՝ փորձաքննության արդյունքում գնահատման անցողիկ շեմը չհաղթահարելու,  կամ հարցազրույցին հավակնորդներից ոչ մեկի չներկայանալու կամ հարցազրույցի արդյունքում հավակնորդներից որևէ մեկի հաղթող չճանաչվելու դեպքում մասնագիտական հանձնաժողովը 1 աշխատանքային օրվա ընթացքում այդ մասին տեղեկացնում է լիազոր մարմնին (նախարարության ենթակայության հաստատությունների դեպքում՝ հավակնորդին):»: 
	
	
	Ընդունվել է: Խմբագրվել է:

	ՀՀ արդարադատության նախարարություն
	
	/27.1/1051-2025
18.01.2025

	«Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Նախագծի վավերապայմաններում թվականի բառը անհրաժեշտ է գրել ամբողջությամբ, նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ մասի իրավակարգավորումը, որի համաձայն՝ «Թվական» բառը և դրա հոլովաձևերը գրվում են ամբողջությամբ:
2. Նախագծի 1-ին կետի 2-րդ ենթակետի «ե.» պարբերությամբ շարադրված նախադասությունում «կատարողին)» բառը և կետադրական նշանը անհրաժեշտ է փոխարինել «կատարողին))» բառով և կետադրական նշանով:

	
	Ընդունվել է:












Ընդունվել է:

	3. Նախագծի 1-ին կետի 2-րդ ենթակետի «է.» պարբերությամբ լրացվող «և փորձաքննության իրականացման աշխատակարգը» բառերը հստակեցման կարիք ունեն, անհասկանալի է, թե ինչ աշխատակարգի մասին է խոսքը կամ փորձաքննության իրականացման աշխատակարգի մշակման գործում մասնագիտական հանձնաժողովը ինչ սկզբունքներով ու մեթոդներով է առաջնորդվելու:

	
	Ընդունվել է, խմբագրվել է:

	4. Նախագծի 1-ին կետի 2-րդ ենթակետի «թ.» պարբերությամբ փոխարինվող բառերում՝ «2 աշխատանքային օրյա ժամկետում» բառերը անհրաժեշտ է փոխարինել «2 աշխատանքային օրվա ընթացքում» բառերով:

	
	Ընդունվել է:

	5. Նախագծի 1-ին կետի 2-րդ ենթակետի «ժ.» պարբերությամբ նախատեսվում է լրացնել նոր կետ, որի համաձայն՝ զարգացման ծրագրի փորձաքննության ժամանակ  խնդիրներ առաջանալու դեպքում փորձաքննության ժամկետը կարող  է երկարաձգվել ոչ ավելի, քան 15 աշխատանքային օր:
Այս առումով հարկ է նկատել, որ խնդիրներ բառը իրենից ենթադրում է ընկալման լայն շրջանակ, ուստի ապահովելով իրավական որոշակիության սկզբունքը անհրաժեշտ է մասնավորեցնել՝ նշելով, թե խոսքը ինչ բնույթի խնդիրների մասին է:
Միաժամանակ հարկ է նկատել, որ Նախագծի ողջ տեքստում «զարգացման ծրագրի փորձաքննություն» բառերը կիրառվում են «փորձաքննություն» բառով՝ համապատասխան հոլովաձևերով, ուստի նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է Նախագծի 1-ին կետի 2-րդ ենթակետի «ժ.» պարբերության «31.1.» կետում «զարգացման ծրագրի փորձաքննություն» բառերը փոխարինել «փորձաքննություն» բառով:
Անդրադառնալով նույն պարբերությամբ լրացվող «31.2.» կետին, որի համաձայն՝ փորձաքննության ընթացքում զարգացման ծրագրի վերաբերյալ տվյալների փոխանցման, արտահոսքի, հրապարակման  կամ հավակնորդի կամ փորձաքննող մյուս կազմակերպության (կազմակերպությունների) հետ համագործակցության մասին հավաստի տեղեկության  առկայության, կամ հարցազրույցի ընթացքում զարգացման ծրագրի բաղադրիչից բացասական գնահատվելու դեպքում կազմակերպության հետ կնքված պայմանագիրը կարող է լուծվել, անհրաժեշտ է հստակեցնել «հավաստի» ձևակերպումը, քանի որ անհասկանալի են թե որոնք են այն չափանիշները որոնց առկայության դեպքում տեղեկատվությունը համարվելու է հավաստի:
Միաժամանակ, հավակնորդի կողմից ներկայացված տվյալ ուսումնական հաստատության զարգացման ծրագրի գնահատումը կրում է խիստ սուբյեկտիվ բնույթ, քանի որ ծրագրի նույն կետը տարբեր գնահատող կազմակերպությունների կողմից գնահատվում է տարբեր միավորներով, որն առաջացնում է հավակնորդների արդարացի դժգոհություն, ուստի անհրաժեշտ է ևս վերանայել տարբեր գնահատող կազմակերպությունների կողմից գնահատման դրույթը:

	
	Ընդունվել է, լրացվող նոր կետը հանվել է նախագծից:














Ընդունվել է:










Ընդունվել է, «հավաստի» ձևակերպումը հանվել է նախագծից:













Չի ընդունվել այն հիմնավորմամբ, որ գնահատման համակարգը լավարկվել է:

	6. Հաշվի առնելով, որ Նախագծի 1-ին կետի 2-րդ ենթակետի «ժգ.» պարբերությամբ Հայաստանի Հանրապետության կառավարության 2023 թվականի փետրվարի 9-ի N 181-Ն որոշման հավելվածի (այսուհետ՝ Որոշման հավելված) 35-րդ կետում նախատեսվում են ծավալուն փոփոխություններ, առաջարկում ենք 35-րդ կետը շարադրել նոր խմբագրությամբ:
Միաժամանակ նախատեսվող փոփոխությունների համատեքստում խնդրահարույց է նաև «հարցերի վերաբերյալ» բառերը «հարցերից բացի» բառերով փոխարինելու դրույթը, այսինքն կստեղծվի մի իրավիճակ, երբ հարցազրույցի ընթացքում հիմնական հարցերից բացի կարող են տրվել տարաբնույթ հարցեր, որոնք չեն ունենա որոշակի շրջանակ, կպարունակեն ռիսկեր և կբացառեն հավակնորդին կամ հավակնորդներին անաչառ վերաբերվելու հնարավորությունը, ուստի անհրաժեշտ է վերոնշյալ կարգավորումը վերանայել:

	
	Ընդունվել է:








Ընդունվել է, հարցերի շրջանակը հստակեցվել է:

	7. Նախագծի 1-ին կետի 2-րդ ենթակետի «ժդ.» պարբերությամբ լրացվող նոր «37.1-ին» կետի համաձայն՝ քվեարկությանը մասնակցած բոլոր անդամների դրական եզրակացության դեպքում  հավակնորդը հավակնորդներից մեկը  լիազոր մարմնի կողմից տնօրենի պաշտոնում կարող է նշանակվել 5 տարի ժամկետով (առանց փորձաշրջանի): Այս առումով անհասկանալի է, թե ինչով է պայմանավորված հանձնաժողովի բոլոր անդամների դրական եզրակացության պարագայում՝ տնօրենի պաշտոնին նշանակելու հայեցողական կարգավորման նախատեսումը, ուստի գտնում ենք, որ նշված իրավիճակներում տնօրենի պաշտոնին նշանակումը պետք է կրի իմպերատիվ բնույթ:

	
	Ընդունվել է, խմբագրվել է:

	8. Որոշման հավելվածի 23-րդ կետի համաձայն՝ նիստերն իրավազոր են, եթե դրանց մասնակցում է մասնագիտական հանձնաժողովի 5 անդամ, անդրադառնալով Նախագծի 1-ին կետի 2-րդ ենթակետի «ժդ.» պարբերությամբ լրացվող նոր «37.2-րդ» կետին, համաձայն որի՝ քվեարկությանը մասնակցած բոլոր անդամների առնվազն 5 դրական և 1 կամ 2 բացասական եզրակացության դեպքում հավակնորդը հավակնորդներից մեկը լիազոր մարմնի կողմից տնօրենի պաշտոնում կարող է նշանակվել 5 տարի ժամկետով՝ 1 տարի փորձաշրջանով (հաշվի առնելով նաև ՀՀ աշխատանքային օրենսգրքի 92-րդ հոդվածի 3-րդ մասի պահանջը), հարկ է նկատել, որ կարգավորումը խնդրահարույց է:
Ենթադրենք, երբ քվեարկությանը մասնակցում է 5 անդամ և այդ 5 անդամի մասնակցության փաստով արդեն իսկ նիստը համարվում է իրավազոր, սակայն քվեարկության մասնակցած 5 անդամներից ոչ բոլորն են դրական քվեարկում, այսինքն ստացվում է մի իրավիճակ, երբ իրավազոր նիստի ընթացքում «37.2-րդ» կետի կարգավորումն ապահովելը անհնարին է դառնում: Միաժամանակ անհասկանալի է նաև «1 կամ 2 բացասական եզրակացություն» ձևակերպումը, մասնավորապես պարզ չէ, թե որ դեպքերում է հիմք ընդունվելու 1 և որ դեպքերում 2 բացասական եզրակացությունը:
Ուստի, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի ներքին հակասություններ, անհրաժեշտ է վերանայել նախատեսված կարգավորումը:

	
	Ընդունվել է, կետը խմբագրվել է:

	9. Նախագծի 1-ին կետի 2-րդ ենթակետի «ժդ.» պարբերությամբ լրացվող նոր «37.2.» կետում կիրառված «ՀՀ» հապավումը անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը:

	
	Ընդունվել է:

	10. Նախագծի 1-ին կետի 2-րդ ենթակետի «ժդ.» պարբերությամբ լրացվող նոր «37.5-րդ» կետում «ընթացում» բառն անհրաժեշտ է փոխարինել «ընթացքում» բառով:

	
	Ընդունվել է:

	11. Նախագծի 1-ին կետի 2-րդ ենթակետի «ժը.» պարբերությունում անհրաժեշտ է հստակ նշել, թե Որոշման Ձև 1-ում որտեղ է նախատեսվում լրացումը:

	
	Ընդունվել է:

	12. Նախագծի 1-ին կետի 2-րդ ենթակետի «իբ.» պարբերությամբ լրացվող Ձև 5-ի 1-ին աղյուսակի կետերի նախադասությունները անհրաժեշտ է սկսել մեծատառերով, աղյուսակի վերջում սահմանված ծանոթագրությունը անհրաժեշտ է նախատեսել առանձին համարակալված պարբերության տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի և 14-րդ հոդվածի 5-րդ մասի կարգավորումները, միաժամանակ հարկ է նկատել, որ ծանոթագրությունից հետո սահմանված նախադասությունը կրկնվում է:

	
	Ընդունվել է:

	ՀՀ վարչապետի աշխատակազմ

	Կարգավորման ազդեցության գնահատման վարչություն

	
	

	Նախագծի հավելվածի 1-ին կետի 3-րդ ենթակետի «ժը.» պարբերությամբ լրացվող նոր «37.1, 37.2 և 37.3» կետերի մասով կարծում ենք, որ տնօրենի փորձաշրջան սահմանելու առաջարկվող գործընթացը ծախսատար է, հաշվի առնելով մի շարք ծախսեր, ինչպիսիք են՝ տնօրենի փորձաշրջանի ղեկավարի ժամանակի, մատուցվող ծառայությունների, տարվա կտրվածքով կատարվող այցերի հետ կապված տրանսպորտային և այլ ծախսերը, իսկ  արդյունավետության  տեսանկյունից վիճելի է, այն նկատառումով, որ տարեկան 6 անգամ այցի արդյունքում տնօրենի աշխատանքը ամբողջությամբ գնահատելը, հատկապես՝ նախագծով ներկայացված նոր Ձև 5-ի որոշ չափանիշների շրջանակներում՝ խնդրահարույց է: 
Բացի այդ, տնօրենին փորձաշրջանի ընթացքում առաջարկվող օգնությունը և դրա ավարտին նրան գնահատելը ավելի շուտ վերահսկողական գործառույթ է հիշեցնում, քան օգնության, իսկ եթե դա իրականացվում է մեկ այլ դպրոցի տնօրենի կողմից, ապա հնարավոր է բերի նաև շահերի բախման: 
Ուստի, առաջարկում ենք քննարկել փորձաշրջանի ղեկավարի կողմից տնօրենին գնահատում չիրականացնելու տարբերակը՝ փորձաշրջանի ղեկավարին վերապահելով միայն զուտ օժանդակողի դերը, իսկ Նախագծի Ձև 5-ով  սահմանված «Փորձաշրջանի ընթացքում տնօրենի կատարած աշխատանքների գնահատման թերթիկը» կիրառել որպես տնօրենի համար ուղենիշային գործիք իր առջև դրված պարտականություններն արդյունավետ իրականացնելու և փորձաշրջանի ավարտին, օրինակ, կատարողականի հաշվետվության մեջ այն ներառելու համար:  


	
	«Հանրակրթության մասին» օրենքի 12-րդ հոդվածի 14-րդ մասով սահմանված է, որ Հայաստանի Հանրապետության կառավարության որոշմամբ սահմանված կարգով և ժամկետում նշանակված տնօրենի համար Հայաստանի Հանրապետության կառավարության որոշմամբ սահմանված դեպքերում և կարգով կարող է սահմանվել փորձաշրջան (փորձաշրջանի համար նշանակվում է ղեկավար), որի ավարտին տնօրենն իր կազմած զարգացման ծրագրի կատարողական հաշվետվությունը ներկայացնում է մասնագիտական հանձնաժողով և խորհուրդ: Մասնագիտական հանձնաժողովի, խորհրդի, ինչպես նաև փորձաշրջանի ղեկավարի ներկայացրած դրական եզրակացությունը հիմք է տնօրենի հետագա պաշտոնավարման համար:
Ելնելով վերոգրյալից՝ ակնհայտ է, որ անհրաժեշտ է չափելի արդյունք, և նպատակահարմար է գնահատման որոշակի չափանիշներով ստանալ ավելի հստակ պատկերացում տնօրենի կատարած աշխատանքի վերաբերյալ, որը ՀՀ կառավարության որոշմամբ սահմանված մասնագիտական հանձնաժողովի համար կարող է կողմնորոշիչ դեր ունենալ: Միաժամանակ, հաշվի առնելով, որ փորձաշրջանը չհաղթահարելու դեպքում տնօրենի հետ պայմանագիրը կարող է լուծվել, կամայականությունը և սուբյեկտիվությունը նվազագույնի հասցնելու համար նախընտրելի է ունենալ գնահատման գործիքակազմ:
Ծախսը հնարավոր է հիմնավորել դպրոցի ծախսերի մեջ՝ կառավարության որոշմամբ սահմանված՝ տնօրենի փորձաշրջանի ղեկավարի համար՝ աջակցության աշխատանքներ իրականացնելու նպատակով: 
Դպրոցի տնօրենի փորձաշրջանի ընթացքում տնօրենին աջակցելու գործառույթը կարող է իրականացվել առցանց հանդիպումների կամ հեռավար ցանկացած այլ ձևաչափով: Փորձաշրջան անցնող տնօրենի բարձրացրած հարցերի բովանդակությունից և կատարվող աշխատանքների ընթացիկ ուսումնասիրությունից պարզ կդառնա փորձաշրջանի վերաբերյալ եզրակացության հիմքը:

	Վարչապետի աշխատակազմի սոցիալական հարցերի վարչություն

	
	

	1. Նախագծի 1-ին կետում՝ 
1) 2-րդ ենթակետով սահմանվում է, որ 2025 թվականի նոյեմբերի 1-ից հետո հայտարարված մրցույթների դեպքում  մրցույթին մասնակցելու համար  տնօրենի պաշտոնի հավակնորդը մասնակցության հայտը և զարգացման ծրագիրը էլեկտրոնային եղանակով ներկայացնում է միայն Կրթության կառավարման տեղեկատվական համակարգում ձևավորված հարթակում, ինչը նշանակում է, որ մինչև նոյեմբերի 1-ը հայտը և զարգացման ծրագիրը կարող են ներկայացվել ոչ միայն Կրթության կառավարման տեղեկատվական համակարգում ձևավորված հարթակում: Առաջարկվող կարգավորումներով ստացվում է, որ մինչև 2025 թվականի նոյեմբերի 1-ը հայտարարված մրցույթների դեպքում  հավակնորդը մասնակցության հայտը և զարգացման ծրագիրը էլեկտրոնային եղանակով ներկայացնում է լիազոր մարմին և/կամ Կրթության կառավարման տեղեկատվական համակարգում ձևավորված հարթակ, իսկ 2025 թվականի նոյեմբերի 1-ից հետո՝ միայն այդ հարթակ, մինչդեռ ԿԳՄՍՆ հետ աշխատանքային քննարկումներից պարզ է դարձել, որ Կրթության կառավարման տեղեկատվական համակարգում ձևավորված հարթակը դեռևս չի գործելու և պատրաստ կլինի մի քանի ամսից միայն.

	
	Ընդունվել է, խմբագրվել է:

	2) 3-րդ ենթակետի՝ 
ա. «գ» պարբերությամբ առաջարկվում է կարգում բացառություն նախատեսել հուլիսի 9-ից մինչև օգոստոսի 20-ը ներառյալ ընկած ժամանակահատվածում հաստատության տնօրենի պաշտոնի թափուր տեղի համար մրցույթ չհայտարարելու և չանցկացնելու կարգավորման մեջ, ըստ որի հավակնորդների հայտերի ընդունման և զարգացման ծրագրի փորձաքննության փուլերն անցած հավակնորդների համար վերոհիշյալ ժամանակահատվածում, կարող է նպատակահարմարությունից ելնելով կազմակերպվել նաև հարցազրույցի փուլը: Գտնում ենք, որ կարգի տրամաբանությունից կատարվող սույն շեղումը ենթակա է լրացուցիչ քննարկման և հիմնավորման՝ ներառյալ նպատակահարմարությունը որոշելու չափանիշների մասով.

	
	Կարգում բացառություն է նախատեսված հուլիսի 9-ից մինչև օգոստոսի 20-ը ներառյալ ընկած ժամանակահատվածում հաստատության տնօրենի պաշտոնի թափուր տեղի համար մրցույթ չհայտարարելու և չանցկացնելու կարգավորման մեջ՝ հաշվի առնելով այն հանգամանքը, որ տվյալ ժամանակահատվածը համընկնում է հանրակրթական ուսումնական հաստատություններում աշակերտական և ուսուցչական համակազմերի արձակուրդների հետ, և հնարավոր չէ այդ ժամանակահատվածում ապահովել կարգի 15-րդ կետով սահմանված՝ հավակնորդի առանձին հանդիպումները տվյալ հաստատության մանկավարժական, ծնողական և աշակերտական խորհուրդների հետ՝ զարգացման ծրագիրը կազմելու համար առաջարկություններ լսելու նպատակով: 
Միաժամանակ, նախագծով սահմանվում է, որ հայտերի ընդունման և զարգացման ծրագրի փորձաքննության փուլերն անցած հավակնորդների համար վերոհիշյալ ժամանակահատվածում կարող է նպատակահարմարությունից ելնելով կազմակերպվել նաև հարցազրույցի փուլը: Դա պայմանավորված է այն հանգամանքով, որ հարցազրույցն անցկացվում է հավակնորդների զարգացման ծրագրերի փորձաքննության ներկայացման և հավակնորդների ընտրության նպատակով նախարարի հրամանով ձևավորված մասնագիտական հանձնաժողովի կողմից, որի համար տվյալ ժամանակահատվածն աշխատանքային է համարվում:


	բ. «զ» պարբերությամբ առաջարկվում է կարգի 11-րդ կետի 1-ին ենթակետում «21-րդ և 22-րդ մասերով» բառերը փոխարինել «25-27-րդ մասերով» բառերով, որի արդյունքում ստացվում է, որ հաստատության տնօրենի ընտրության համար անցկացվող մրցույթին կարող է մասնակցել ՀՀ քաղաքացի հանդիսացող այն անձը, որը չունի «Հանրակրթության մասին» օրենքի (այսուհետ՝ օրենք) 12-րդ հոդվածի 25-27-րդ մասերով նշված սահմանափակումներ, մինչդեռ օրենքի 12-րդ հոդվածի 26-րդ մասը վերաբերում է արդեն իսկ պաշտոնավարող տնօրենին և համակարգողին: Սույն դիտարկումը վերաբերելի է նաև կարգի ձև 2-ում կատարվող լրացմանը.

	
	Ընդունվել է, խմբագրվել է:

	գ. «թ» պարբերությամբ կատարվող լրացմամբ մասնագիտական հանձնաժողովի համար սահմանվում է  հավակնորդի զարգացման ծրագրի փորձաքննության գործընթացը մշակելու պարտավորություն, սակայն լրացուցիչ քննարկման ենթակա ենք համարում հանձնաժողովին նման լիազորությամբ օժտելու հիմնավորվածությունը: Բացի այդ,  կարգի 31-րդ կետը նախատեսում է  փորձաքննության իրականացում գնահատման չափանիշների համաձայն՝ չանդրադառնալով ԿԳՄՍ նախարարի կողմից հաստատվելիք փորձաքննության գործընթացին.

	
	Հաշվի առնելով այն հանգամանքը, որ փորձաքննող կազմակերպությունների կողմից գործընթացը տարբեր մեխանիզմով է իրականացվում, ուստի նպատակահարմար է սահմանել փորձաքննության ընթացակարգ՝ գործընթացի միատեսակությունը, հետևաբար նաև արդյունավետ և ակնկալվող արդյունքն ապահովելու համար: Ուստի, փոփոխություն է առաջարկվում կարգի 26-րդ, հետևաբար նաև՝ 31-րդ կետերում:

	դ. «ժբ» պարբերությամբ լրացվող 31.1.-ին կետն իրավական անորոշություն է պարունակում, քանի որ կազմակերպության հետ պայմանագիրը լուծելու հայեցողական մեխանիզմ է նախատեսում: 
Հասկանալի չէ «փորձաքննող մյուս կազմակերպության հետ համագործակցություն» ձևակերպման իրավական բովանդակությունը: 
Լրացուցիչ քննարկման և հիմնավորման կարիք ունի նաև  հարցազրույցի ընթացքում զարգացման ծրագրի բաղադրիչից բացասական գնահատվելու դեպքում կազմակերպության հետ կնքված պայմանագիրը լուծելու մասին դրույթը, քանի որ կազմակերպությունը հավակնորդի ծրագրի փաստաթղթային փորձաքննություն է իրականացնում, իսկ հարցազրույցի ընթացքում ծրագրի բաղադրիչը կարող է բացասական գնահատվել առերես հարցուպատասխանի (այդ թվում՝ ոլորտին առնչվող լրացուցիչ հարցերի) արդյունքում, որի պարագայում հասկանալի չէ, թե փորձաքննող կազմակերպության թերացումն ինչում է կայանում.

	
	Ընդունվել է, իմպերատիվ պահանջ է սահմանվել:


Կարգավորումը բխում է կարգի 30-րդ կետի սահմանումից, համաձայն որի՝ դրամաշնորհային մրցույթի արդյունքում կարող է հաղթել մեկից ավելի կազմակերպություն: Կետը խմբագրվել է:
Հարցազրույցի ընթացքում հանձնաժողովը կարող է բացասական գնահատել զարգացման ծրագրի ներկայացումը, որը կազմակերպության կողմից արված փորձաքննության արդյունքները չի հասցեագրում: Միաժամանակ հանձնաժողովը կարող է խնդրահարույց համարել զարգացման ծրագրի բովանդակությունը, ձևաչափին և ներկայացված չափանիշներին դրա համապատասխանությունը:

	ե. «Ժը» պարբերությամբ լրացվող 37.1.-37.5-րդ կետերում առկա են լրացուցիչ քննարկման և հստակեցման ենթակա դրույթներ: Այսպես, 37.1-ին կետի համաձայն՝ Հանձնաժողովի անդամների առնվազն 4 դրական եզրակացության դեպքում հավակնորդը լիազոր մարմնի կողմից տնօրենի պաշտոնում կարող է նշանակվել 5 տարի ժամկետով՝ 1 տարի փորձաշրջանով: Սույն ձևակերպման մեջ պարզաբանման ենթակա ենք համարում «առնվազն» բառի կիրառումը, որից հետևում է, որ փորձաշրջան կարող է նշանակվել հավակնորդի կողմից հանձնաժողովի անդամների նաև 4-ից ավելի ձայն ստանալու դեպքում: «Կարող է» բառի կիրառումը նույնպես խնդրահարույց է, քանի որ դրա արդյունքում առաջանում է հանձնաժողովի անդամների 4 դրական եզրակացություն ստացած հավակնորդի համար փորձաշրջան չսահմանելու հնարավորություն:  





Մեր կարծիքով, առկա է նաև հակասություն ՀՀ աշխատանքային օրենսգրքի 91-րդ հոդվածի 1-ին մասի պահանջի հետ, ըստ որի աշխատանքային պայմանագրի կնքման ժամանակ փորձաշրջան կարող է սահմանվել կողմերի համաձայնությամբ:

	
	Ընդունվել է, 37.1.-ը խմբագրվել է:
«Կարող է» բառի կիրառումը պայմանավորված է այն հանգամանքով, որ հնարավոր է լինի իրավիճակ, երբ նույն դպրոցի տնօրենի թափուր տեղի համար  անցկացվող հարցազրույցի փուլը հաղթահարեն մեկից ավելի հավակնորդներ, և վերջնական նշանակումը տվյալ պաշտոնում կիրականացվի լիազոր մարմնի կողմից: 











«Հանրակրթության մասին» օրենքով արդեն իսկ սահմանված է՝ հաշվի առնելով, որ ոլորտային օրենքներով կարող են նաև այլ կարգավորումներ տրվել:

	զ.  37.2-րդ կետով նախատեսվում է փորձաշրջանի ղեկավարի նշանակում, սակայն կարգում լրացվող ձև 5-ի չափանիշների վերլուծության արդյունքում ենթադրելի է, որ վերջինս ընդամենը 2-ամսյա պարբերականությամբ դպրոց այցելելու պարագայում հազիվ թե կարողանա հստակ պատկերացում կազմել տնօրենի գործունեության վերաբերյալ: 

	
	Դպրոցի տնօրենի փորձաշրջանի ընթացքում տնօրենին աջակցելու գործառույթը կարող է իրականացվել առցանց հանդիպումների կամ հեռավար ցանկացած այլ ձևաչափով: Փորձաշրջան անցնող տնօրենի բարձրացրած հարցերի բովանդակությունից և կատարվող աշխատանքների ընթացիկ ուսումնասիրությունից պարզ կդառնա փորձաշրջանի վերաբերյալ եզրակացության հիմքը:

	է. 37.4-րդ կետի համաձայն՝ խորհրդի ներկայացրած կատարողական հաշվետվության բացասական եզրակացության կամ  փորձաշրջանի ղեկավարի կամ մասնագիտական հանձնաժողովի բացասական գնահատման դեպքում տնօրենը չի համարվում փորձաշրջանն անցած: Գտնում ենք, որ փորձաշրջանի վերահսկողության և գնահատման առաջարկվող ձևաչափի հետևանքով տնօրենը փորձաշրջանի ընթացքում ավելի շատ մտահոգվելու է նշված օղակների դրական եզրակացությունն ապահովելու, քան ինքնուրույն արդյունավետ կառավարչական գործունեություն իրականացնելու խնդրով: Նույն տրամաբանությամբ նաև չենք բացառում գործընթացում հնարավոր կոռուպցիոն ռիսկերի առաջացումը:

	
	Փորձաշրջանի ընթացքում գնահատումն իրականացվում է այն բաղադիչներով, որոնք ուղղակիորեն կապված են զարգացման ծրագրի կատարողականի, ինչպես նաև դպրոցում բովանդակային պատշաճ կառավարման հետ: Ասվածից հետևում է, որ, եթե տնօրենի աշխատանքային գործառույթները միտված են դպրոցում կրթության որակի բարձրացմանն ուղղված գործընթացներին, ապա ձևաչափով սահմանված չափանիշներն ավտոմատ կերպով ապահովված կլինեն, ու լրացուցիչ և արհեստական ջանք գործադրելու անհրաժեշտություն չի լինի:

	ՀՀ արդարադատության նախարարություն
	
	Աշխատանքային կարգով տրամադրված 

	1. Նախագծի 1-ին կետի 3-րդ ենթակետի ե. պարբերությամբ նախատսվում է Հայաստանի Հանրապետության կառավարության 2023 թվականի փետրվարի 9-ի N 181-Ն որոշման (այսուհետ՝ որոշում) հավելվածի 9-րդ կետից հետո լրացնել հետևյալ բովանդակությամբ նոր՝ 9.1.-ին կետը, որի համաձայն՝ Կրթության կառավարման տեղեկատվական համակարգում ձևավորված հարթակում էլեկտրոնային եղանակով հայտերն ընդունվում են www.azdarar.am կայքում հայտարարության հրապարակման օրվանից սկսած՝ 15 աշխատանքային օրվա ընթացքում:
Ըստ էության Որոշման հավելվածի 9-րդ կետի և լրացվող կետի կարգավորումները նույնաբովանդակ են, տարբերվում է միայն ներկայացնելու եղանակը:
Մասնավորապես, Որոշման հավելվածի 9-րդ կետով նախատեսվում է հայտը ներկայացնել տվյալ լիազոր մարմնի համապատասխան ստորաբաժանում, իսկ 9.1-րդ կետով նախատեսվում է ներկայացնել հարթակի միջոցով, ուստի տարընկալումներից խուսափելու նպատակով առաջարկում ենք նախագծով նախատեսել այնպիսի կարգավորում, որից կբխի, որ հայտատուն կարող է մինչև 2025 թվականի նոյեմբերի 1-ը հայտը ներկայացնել կամ լիազոր մարմին կամ էլեկտրոնային հարթակի միջոցով:
Հակառակ պարագայում կստացվի, որ հայտատուն պարտավորված է լինելու հայտը ներկայացնել միաժամանակ երկու եղանակներով:









Նույն դիտարկումը վերաբերում է նաև Նախագծի 1-ին կետի 3-րդ ենթակետի ը. պարբերությամբ նախատեսվող լրացմանը:

	
	
Չի ընդունվել. նախագծով որոշման 1-ին կետից հետո լրացվող 1.1.-ին կետում սահմանված է անցումային դրույթ, որով սահմանված է, որ  2025 թվականի նոյեմբերի 1-ից հետո հայտարարված մրցույթների դեպքում գործող կարգի 7-րդ կետով սահմանված մրցույթին մասնակցելու համար  հավակնորդը մասնակցության հայտը և զարգացման ծրագիրը ներկայացնում է միայն էլեկտրոնային եղանակով՝ Կրթության կառավարման տեղեկատվական համակարգում ձևավորված հարթակում:»: 
Այդ տրամաբությամբ պետք է նշել, որ հավակնորդը չի կարող մինչև 2025 թվականի նոյեմբերի 1-ը հայտը ներկայացնել էլեկտրոնային հարթակի միջոցով: Մինչ այդ ժամկետը գործում է կարգի 9-րդ կետի կարգավորումը, այն է՝ հավակնորդը մինչև 2025 թվականի նոյեմբերի 1-ը հայտը ներկայացնում է լիազոր մարմնի համապատասխան ստորաբաժանմանը՝ www.azdarar.am կայքում հայտարարության հրապարակման օրվանից սկսած 15 աշխատանքային օրվա ընթացքում:
2025 թվականի նոյեմբերի 1-ից հետո կգործի կարգի 9.1.-ին կետի կարգավորումը, այն է՝ հավակնորդը հայտը կներկայացնի միայն էլեկտրոնային եղանակով Կրթության կառավարման տեղեկատվական համակարգում ձևավորված հարթակում՝ www.azdarar.am կայքում հայտարարության հրապարակման օրվանից սկսած՝ 15 աշխատանքային օրվա ընթացքում:

ՉԻ ընդունվել՝ վերոգրյալի տրամաբանությամբ:

	2. Նախագծի 1-ին կետի 3-րդ ենթակետի է. պարբերությամբ նախատեսվում է Որոշման հավելվածի 11-րդ կետի 5-րդ ենթակետում կատարել լրացում, սակայն Որոշման հավելվածի 11-րդ կետը բաղկացած է 3 ենթակետից:
	
	Ընդունվել է,  լրացումը նախատեսվում է կատարել հավելվածի 12-րդ կետի 5-րդ ենթակետում:

	3. Հարկ է նկատել, որ Նախագծի դրույթներում «Կրթության կառավարման տեղեկատվական համակարգում ձևավորված հարթակում (այսուհետ՝ հարթակ)» ձևակերպումը Որոշման հավելվածում ըստ հերթականության լրացում նախատեսող դրույթներում առաջին իսկ կիրառումից հետո չի սահմանվել կրճատ տարբերակով:

	
	Ընդունվել է, խմբագրվել է:

	4. Նախագծի 1-ին կետի 6-րդ ենթակետի լա. պարբերությամբ նախատեսվում է Որոշման հավելվածը լրացնել նոր Ձև N 6-ով, սակայն բացակայում է Ձև N 6-ի վերնագիրը, ուստի անհրաժեշտ է այն լրացնել:

	
	Ընդունվել է, Ձև N 6-ի վերնագիրը սահմանվել է:

	5. Միևնույն ժամանակ նկատի ունենալով, որ 2025 թվականի նոյեմբերի 1-ից նախատեսվում է միայն էլեկտրոնային եղանակով հայտի ներկայացման տարբերակ, անհրաժեշտ է հստակեցնել արդյոք գործարկված է նշված հարթակը:

	
	Ներկայում գործող «Կրթության կառավարման տեղեկատվական համակարգ»-ում ընթանում են  2025 թվականի նոյեմբերի 1-ից  հետո նախատեսվող՝ գործող կարգի 7-րդ կետով սահմանված մրցույթին մասնակցելու համար  հավակնորդի՝ մասնակցության հայտը և զարգացման ծրագիրը միայն էլեկտրոնային եղանակով ներկայացնելու համար ձևավորված հարթակի գործարկման հետ կապված աշխատանքները: Այն կգործարկվի 2025 թվականի նոյեմբերի 1-ից:



	
	
	



